
Tháinig altra de chuid Chumann Ailse na hÉireann,
Sinéad Power, chuig an láthair agus ghlac sí páirt i
“stopadh” míosúil na foirne ar an Luan 20 Márta. Thug sí
caint inspioráideach ar na seirbhísí a chuireann
Cumann Ailse na hÉireann ar fáil, do dhaoine atá ag
fulaingt agus dá dteaghlaigh. Thug sí spléachadh
iontach chomh maith ar na comharthaí le bheith ag
faire amach dóibh maidir le do shláinte féin.
Bhí ‘Maidin Caife’ i gceaintín an Chonraitheora in Oifig
Bhóthar Shráid an Mhuilinn tar éis an “seasamh síos” le
rogha mór nithe deasa ar fáil ann.
Reáchtáladh “Maidin Chaife & Cístí” eile in oifig an
Chonraitheora i dTonn Láin i mBaile Bhuirne ar an
Déardaoin 23 Márta.

B’é Austin Darragh a bhunaigh an Cumann ar an 10
Deireadh Fómhair, 1963, mar Conquer Cancer Campaign,
dochtúir ginearálta, agus tá an Cumann maoinithe 94% ag
ranníocaíochtaí deonacha ón bpobal. Tá sé ar an
maoinitheoir deonach taighde ailse is mó in Éirinn.
Baineann ceithre sprioc straitéiseach ráiteas straitéise
reatha an Chumainn (2013–2017) le feabhas a chur ar
shaolta na ndaoine a bhfuil tionchar ag ailse orthu, an
riosca ailse a laghdú, tionchar a imirt ar bheartas poiblí ar
ailse agus taighde comhoibríoch den scoth a threorú. Tá an
Cumann á rialú ag bord stiúrthóirí atá comhdhéanta de
dhaoine atá chun cinn ó thaobh leighis, eolaíochta agus
gnó. Tugann roinnt sainchoistí comhairle don Bhord
chomh maith. Sa bhliain 1992, chomhbhunaigh Cumann
Ailse na hÉireann agus Foras Croí na hÉireann ‘ASH Ireland’
chun éirí as caitheamh tobac a chur chun cinn.

Is é an ghníomhaíocht bailithe airgid aonair is mó de chuid
Chumann Ailse na hÉireann ná Lá an Chromchinn a
tharlaíonn go bliantúil. Tá sé freagrach as 20% den ioncam
ar fad.

Thit Lá an Chromchinn 2023 ar an 24 Márta agus chinn
Tom Dorney le cúnamh ó Lily Rose Murphy Ownsworth, atá
beirt le Jons-John Cradock JV, an conraitheoir ar an scéim
N22BBM, tabhairt faoin dúshlán sraith imeachtaí bailithe
airgid a eagrú.

D’éirigh go han-mhaith leis na himeachtaí seo agus
bailíodh €2,900 san iomlán do Chumann Ailse na
hÉireann. Míle buíochas le Annette agus a
comhghleacaithe as an eagrú agus an comhordú ar fad a
cuireadh isteach chun an bailiú airgid seo a dhéanamh
chomh rathúil agus chomh taitneamhach.

Tá eolas ar thaighde agus ar thacaíochtaí Chumann Ailse
na hÉireann le fáil ar a suíomh Gréasáin ag
https://www.cancer.ie 

N22BBM

Is é Cumann Ailse na hÉireann (ar a dtugtaí an
Conquer Cancer Campaign roimhe seo) an
carthanas náisiúnta i bPoblacht na hÉireann atá
tiomanta deireadh a chur le hailse mar mhórfhadhb
sláinte, agus feabhas a chur ar shaol na ndaoine a
bhfuil ailse orthu.

